
GOUVÈNÈ CUOMO ANONSE OGMANTASYON ZÒN SAN LAFIMEN NAN PAK ETA NEW YORK 

 

Gouvènè Andrew Cuomo te anonse jodi a ogmantasyon zòn san lafimen anplennè ki pral efektif nan pak 

eta ak sit istorik pou sezon touristik ete  2013 la. Lis konplè zòn ki deklare san lafimen yo disponib tou 

sou sitwèb Pak Eta a:  http://nysparks.com/inside-our-agency/public-documents.aspx. 

 

“Pak eta nou yo enkane bote ekstraòdinè ak natirèl New York gen pou l ofri, epi rezidan nou yo dwe 

kapab jwi yo san polisyon lafimen lòt moun,” te deklare Gouvènè Cuomo. “Anons ogmantasyon zòn san 

lafimen jodi a nan pak eta nou yo se yon pa enpòtan ki franchi nan garanti fanmi kap viv nan New York 

ka jwi bèl espas ouvri nou yo san lafimen, nan yon anivwonman sen. Mwen ankouraje tout Nouyòkè 

vizite pak eta san parèy nou yo pandan ete a epi fè aktivite rekreyatif ki disponib yo.”  

 

Pak Eta te ogmante zòn san lafimen li yo nan teren pou timoun jwe ak pisin avèk ajou lòt zòn tankou plaj 

pou benyen spesifik; paviyon ak abri pou piknik; enstalasyon ki amenaje pou spò; twotwa pou 

pwomnad; zòn pou moun chita anplennè tou pre distribitè manje ak bwason; zòn kote pwogram 

edikasyon sou anviwonman anplennè fèt; jaden piblik; zòn kote timoun ouben gwo kantite vizitè reyini; 

epi nan distans 50 pye ak bilding. Anplis, tout pak eta nan Vil New York deklare pak san lafimen poutèt 

pou yo ka fè regleman sou fimen pa yo respekte entèdiksyon fimen nan tout pak vil la ap jere yo. 

 

“Piblik la te di klè kou dlo kòk yo vle plis zòn san lafimen pou yo ka jwi pak natirèl ak ekstraòdinè Eta 

New York yo pi byen,” te deklare manm Komisyon OPRHP Rose Harvey. “Nou pran enkyetid piblik la 

seryezman: garanti konfò moun ki pa fimen yo, pwoteksyon sante timoun ak fanmi kont lafimen lòt 

moun epi ankouraje moun viv nan bon ijyèn.” 

 

Ogmantasyon zòn san lafimen nan pak eta founi plizyè avantaj ki bon pou sante Nouyòkè. Etid ki fèk fini 

te montre lafimen lòt moun ka atenn konsantrasyon yo jwenn nan espas alenteryè patikilyèman nan 

kote plizyè fimè reyini, tankou rantre bilding ak zòn pou manje deyò. Anplis, mego sigarèt poze yon 

menas sanitè pou jèn timoun. Nan lane 2010 la sèlman, American Association of Poison Control Centers  

yo te resevwa plis pase 7.428 rapò sou timoun pi piti pase sizan ki plase nan anviwonman tabak ki ka 

toksik pou yo. 

“Nouyòkè vizite pak eta, teren pou timoun jwe, plaj ak lòt zòn rekreyasyon pou respire lè fre epi jwi 

espas ouvri yo,” te deklare Manm Komisyon Sante Eta a, Nirav R. Shah, M.D., M.P.H. “Yo pa dwe ekspoze 

nan danje pou sante ki asosye ak lafimen lòt moun ouben dechè tabak, epi regleman ki fèk adopte sa yo 

pral asire yon eksperyans pi sen pou tout moun. Eliminasyon lafimen nan espas piblik anplennè, 

spesyalman kote fanmi reyini, se yon strateji enpòtan pou chanje nòm sosyal epi diminye abitid sosyal 

fimen kay timoun ak jèn.” 

 

Plis pase 300 minisipalite nan Eta New York dakò epi te vote lwa ki entèdi itilizasyon tabak nan pak, 

teren pou timoun jwe, plaj, pisin, zòn pou spò, ak lòt zòn rekreyasyon anplennè.  

 

Alòske zòn kote moun pa ka fimen te tabli nan anpil zòn nan rezo pak la, yon lwa ki te adopte nan mwa 

fevriye te pèmèt ajans lan deziyen epi pi aplike lwa annantye nan zòn kote moun pa ka fimen, tankou fè 

peye amand ki rive $250 pou vyolasyon zòn kote moun pa kapab fimen, si se nesesè. Katreven onz 

pousan komantè ajans la te resevwa sou lwa ki te pwopoze a te anfavè kreyasyon zòn kote moun pa ka 

fimen anplennè. 

 

Zòn kote moun pa ka fimen pral gen yon siy nan espas anplennè kote fimen entèdi. Menm avèk nouvo 

lwa yo, pral rete anpil zòn apwopriye eki gen ladan yo pi fò espas pou kanpe, zòn piknik anplennè, zòn 

paking ak zòn ki pa amenaje ki nan rezo pak eta 330.000 ak la pou moun ki ta renmen fimen nan yon 

mannyè ki pa vyole enterè majorite piblik la. Fimen deja entèdi anndan tout bilding ki nan pak eta ak sit 

istorik yo. 

 

Biwo Pak, Lwazi ak Konsèvasyon Istorik Eta New York sipèvize 179 pak ak 35 espas istorik eta a, epi gen 

60 milyon moun ki vizite yo chak ane. Pou jwenn plis enfòmasyon sou nenpòt nan zòn lwazi sa yo, rele 

518-474-0456, oswa ale sou Entènèt nan sitwèb www.nysparks.com, konekte nan Facebook, oswa swiv 

nou nan Twitter. 

